
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਵਿਚ ਖੁਸ਼ ਰਹਿਣ ਦੀ ਆਦਤ ਪਾਓ। ਦੁੱਖ ਵਿਚ ਭੀ ਇਹ ਜਾਣਕੇ ਸੰਤੋਖ ਕਰੋ ਕਿ ਸੰਸਾਰ ਵਿਚ ਕਈ ਤੁਹਾਡੇ ਤੋਂ ਵੀ ਵੱਧ ਦੁਖੀ ਹਨ।

ਇਸ ਲਈ ਸਭ ਤੋਂ ਚੰਗਾ ਉਪਾ ਇਹੋ ਹੈ ਕਿ ਸਦਾ ਕੰਮ ਕਾਰ ਵਿਚ ਲਗੇ ਰਹੋ, ਕੰਮ ਕਾਰ ਵਿਚ ਇਤਨ ਲੀਨ ਰਹੋ ਕਿ ਦੁਖ ਸੁਖ, ਖਾਸ ਕਰਕੇ ਦੁਖ ਦਾ ਅਨੁਭਵ ਕਰਨ ਤੇ ਕਿਸੇ ਚੀਜ਼ ਦੀ ਅਣਹੋਂਦ ਲਈ ਰੋਣ ਤੋਂ ਦੁਖੀ ਹੋਣ ਦਾ ਸਮਾ ਹੀ ਨਾ ਮਿਲੇ। ਤਨ ਮਨ ਨੂੰ ਭੁਲਾਕੇ, ਇਕ ਦਿਲ ਹੋਕੇ ਕੰਮ ਕਰਨ ਨ ਲੋਂ ਵੱਧ ਕੋਈ ਸੁਖ ਨਹੀਂ। ਇਸ ਨਾਲ ਤੁਹਾਡਾ ਮਨ ਵਧੂ ਫ਼ਿਕਰਾਂ ਤੇ ਚਿੰਤਾ ਦੁੱਖਾਂ ਤੋਂ, ਝੂਠੀਆਂ ਤੇ ਲੱਸੀ ਵਾਂਗ ਵਧ ਜਾਣ ਵਾਲੀਆਂ ਇੱਛਾਂ ਤੋਂ ਬਚਿਆ ਰਹੇਗਾ । ਨਿਕੰਮੇ ਬੈਠ ਕੇ ਫ਼ਿਕਰਾਂ ਨੂੰ ਵਧਾ ਲੈਣ ਨਾਲ ਮਨ ਕਮਜ਼ੋਰ ਹੁੰਦਾ ਜਾਂਦਾ ਹੈ। ਨਿਕੰਮੇ ਬੈਠਣ ਵਾਲੇ ਚਿੰਤਾ ਤੇ ਨਿਰਾਸਤਾ ਦੇ ਸਮੁੰਦਰ ਵਿਚ ਇਸਤਰਾਂ ਡੁੱਬ ਜਾਂਦੇ ਹਨ ਕਿ ਉਨ੍ਹਾਂ ਕੋਲੋਂ ਸੰਸਾਰ ਦਾ ਕੋਈ ਵੱਡਾ ਕੰਮ ਸਿਰੇ ਚ ਹੀ ਨਹੀਂ ਸਕਦਾ | ਉਹ ਨਾ ਸਿਰਫ਼ ਦੂਜਿਆਂ ਲਈ ਸਗੋਂ ਘਰ ਦੇ ਕੁਟੰਬੀਆਂ ਲਈ ਭੀ ਭਾਰੂ ਹੋ ਜਾਂਦੇ ਹਨ।


ਸੁਖੀ ਜੀਵਨ ਬਤੀਤ ਕਰਨ ਲਈ ਸਭ ਤੋਂ ਵੱਡਾ ਉਪਾ ਸੰਤੋਖ ਰਖਣਾ ਹੈ। ਜੇਕਰ ਤੁਸੀਂ ਸੁਖ ਚਾਹੁੰਦੇ ਹੋ ਤਾਂ ਜਿਸ ਅਵਸਥਾ ਵਿਚ ਤੁਸੀਂ ਹੋ ਉਸੇ ਵਿਚ ਸੁਖ ਪ੍ਤੀਤ ਕਰੋ। ਇਸ ਲਈ ਦੂਜੇ ਕੀ ਖਾਂਦੇ ਪੀਂਦੇ ਹਨ ਤੇ ਕੀ ਪਹਿਨਦੇ ਹਨ, ਇਸ ਵਲ ਨਾ ਦੇਖੋ ਅਤੇ ਨਾ ਉਨ੍ਹਾਂ ਜੇਹੇ ਸੁਖ ਪ੍ਰਾਪਤ ਕਰਨ ਦੀ ਚਿੰਤਾ ਚਰੋ। ਅਜਿਹਾ ਨਾ ਕਿ ਉਹ ਚੀਜ਼ਾਂ ਭੀ ਤੁਹਾਨੂੰ ਨਾ ਮਿਲਣ ਤੇ ਤੁਹਾਡੇ ਵਰਤਮਾਨ ਸੁਖ ' ਕੋਈ ਭੀ ਨਸ਼ਟ ਹੋ ਜਾਣ। ਆਉਣ ਵਾਲੇ ਸਮੇਂ ਦਾ ਸੁਖ ਨਾਲ ਸੰਬੰਧ ਨਾ ਰਖੋ ਅਰਥਾਤ ਇਹ ਨਾ ਸੋਚੋ ਕਿ ਅੱਗੇ ਜਾਕੇ ਮੈਨੂੰ ਅਜੇ ਸੁਖ ਮਿਲੇਗਾ। ਜਿਸ ਅਵਸਥਾ ਵਿਚ ਪਏ ਹੋ ਓਸੇ ਵਿਚ ਸੁਖ ਢੂੰਡੋ ਤੇ ਪਾਓ । ਸੰਸਾਰ ਵਿਚ ਆਪਣੇ ਜਾਂ ਦੂਜਿਆਂ ਦੇ ਮਨ ਵਿਚ ਜੂਠੀਆਂ ਤੇ

				 ਇਸ ਸਫ਼ੇ ਵਿੱਚ ਆਖ਼ਰੀ ਸੋਧ 29 ਨਵੰਬਰ 2022 ਨੂੰ 18:31 ਵਜੇ ਹੋਈ।
	ਇਹ ਸਮੱਗਰੀ CC BY-SA 4.0 ਹੇਠ ਮੌਜੂਦ ਹੈ। ਅਜਿਹਾ ਨਾ ਹੋਣ ਉੱਤੇ ਵਿਸ਼ੇਸ਼ ਤੌਰ ਉੱਤੇ ਦੱਸਿਆ ਜਾਵੇਗਾ।

